
MOLIYAVIY 
NATIJALARNING TAVSIFINI 

TAKOMILLASHTIRISH
  

Yusupova Farizabonu Zarifovna
Samarqand iqtisodiyot va servis instituti

Annotatsiуa:	Ushbu	maqolada	moliyaviy	natijalarning	tavsifini	takomillashtirish	borasidagi	dolzarb	masalalar	qayd	qilin	gan.	
Xorijlik	va	mamlakatimiz	olimlari	 tomonidan	moliyaviy	natijalarga	berilgan	 ta’riflar	 tanqidiy	o‘rganilgan.	Tadqiqot	 ishida	
moliyaviy	 natijalarga	 takomillashgan	mualliflik	 ta’rifi	 ishlab	 chiqilgan.	 Keltirilgan	 ta’rifda	 xalqaro	 standartlarga	muvofiq	
moliyaviy	natijalar	shakllanishi,	daromad	va	xarajatlarni	muvofiqlik	prinsipiga	asosan	bir-biriga	taqqoslanishi	natijasida	
foyda yoki zarar yuzaga kelishi, foyda xususiy kapitalni ko‘paytiruvchi, zarar esa xususiy kapitalni kamaytiruvchi omil 
ekanligi	inobatga	olingan.	Hisoblash,	realizatsiya,	muvofiqlik,	va	iqtisodiy	naf	olish	prinsiplarining	amal	qilish	ketma-ketligi	
tavsiya etilgan.

Kalit	so‘zlar:	moliyaviy	natijalar,	daromadlar,	xarajatlar,	foyda,	hisoblash,	muvofiqlik,	iqtisodiy	naf	olish.
Abstraсt:	This	article	highlights	current	issues	to	improve	the	description	of	financial	results.	Definitions	given	to	finan-
cial	results	by	foreign	and	domestic	scientists	have	been	critically	studied.	In	the	research	work,	an	improved	author’s	
definition	of	financial	results	was	developed.	In	the	definition	provided	by	the	author,	it	is	taken	into	account	that	profit	
or	loss	occurs	as	a	result	of	the	formation	of	financial	results	in	accordance	with	international	standarts,	the	comparison	
of	income	and	expenses	based	on	the	principle	of	compatibility,	profit	increases	private	capital,	and	loss	is	a	factor	that	
decreases private capital.The sequence of implementation of the principles of accrual, realization, compliance and eco-
nomic	benefit	is	recommended.

Keу	words:	financial	results,	income,	expenses,	profit,	accruel,	compliance,	economic	benefit.
Аннотация:	 В	 данной	 статье	 отмечены	 актуальные	 вопросы	 по	 совершенствованию	 описания	 финансовых	
результатов.	Критически	изучены	определения	финансовых	результатов,	данные	зарубежными	и	отечественными	
учеными.	В	исследовательской	работе	разработано	усовершенствованное	авторское	определение	финансового	
результата.	В	определении,	учтено,	что	прибыль	или	убыток	возникают	в	результате	формирования	финансовых	
результатов	в	соответствии	с	международными	стандартами,	сравнения	доходов	и	расходов	по	принципу	соот-
ветствие,	прибыль	увеличивает	собственный	капитал,	а	убытки	являются	фактором,	уменьшающим	собственный	
капитал.	Рекомендована	 последовательность	 реализации	 принципов	 начисления,	 реализации,	 соответствия	 и	
получения	экономической	выгоды.

Ключевые	слова:	финансовые	результаты,	доходы,	расходы,	прибыль,	начисления,	соответствие,	получения	эко-
номической	выгоды.

Korxonalar	daromadlarini	oshirish,	xarajatlarini	optimallashtirish	va	yakuniy	natijada	foyda	va	rentabellik	
ko‘rsatkichlarining ko‘payishiga erishish har qanday biznesning asosiy masalasi hisoblanadi. Ushbu maqsad-
larga erishish uchun iqtisodiyotga investisiyalarni, xususan, xorijiy investitsiyalarni keng jalb qilishini taqozo 
etadi. Buning uchun esa xalqaro investorlarga ular uchun tushunarli bo‘lgan haqqoniy va ishonchli axborotlarni 
taqdim	 etish	 talab	 etiladi.	 Jahon	 amaliyoti	 bugungi	 kunda	 haqqoniy	 va	 ishonchli	 axborotlarga	 erishishning	
tan	olingan	yo‘li	sifatida	Moliyaviy	hisobotning	xalqaro	standartlari	 (MHXS)ni	 joriy	etish	deb	e’tirof	etmoqda.	
Daromad va xarajatlar moliyaviy hisobotning asosiy elementlari hisoblanadi. Shu bois daromad va xarajatlar 
xalqaro standartlarning eng muhim kalitli masalalaridan hisoblanadi.

“Mahsulot	(ishlar,	xizmatlar)ni	ishlab	chiqarish	va	sotish	xarajatlarining	tarkibi	hamda	moliyaviy	natijalarni	
shakllantirish tartibi to‘g‘risida”gi Nizomda “Xo‘jalik yurituvchi subyektlarning raqobatbardoshliligini aniqlash 
maqsadida ular faoliyatining xarajatlarini hisoblab chiqish va moliyaviy natijalarini aniqlash buxgalteriya hiso-
bining	asosiy	maqsadi	hisoblanadi”	(1999)	deb	ta’kidlangan.

Ingliz	 tilidagi	 manbalarda	 moliyaviy	 natijalarning	 ma’nosi	 quyidagicha	 tavsiflangan:	 “Moliyaviy	 natijalar	
kompaniyaning yakuniy natijalari haqida hisobot beradi va asosiy ko‘rsatkich hisoblanadi. Ushbu atama kom-
paniyaning ma’lum vaqt davomida oladigan foyda yoki zarar miqdorini anglatadi”

Yuqoridagi	olimlar	va	me’yoriy-normativ	hujjatlardagi	moliyaviy	natijalarga	bergan	ta’rif	nazariy	va	amaliy	
ahamiyat	kasb	etadi.	Lekin,	“moliyaviy	natijalar”	tushunchasiga	berilgan	yagona	ta’rif	mavjud	emas.	Keltirilgan	
ta’riflar	ham	bizning	nazarimizda	moliyaviy	natijalarning	barcha	jihatlarini	tavsiflamaydi.	Moliyaviy	natijalarni	tav-
siflashda	moliyaviy	hisobotning	asosiy	elementi	hisoblangan	daromad	va	xarajatlardan	shakllanishi,	daromad 

va	xarajatlarni	muvofiqlik	prinsipiga	asosan	bir-biriga	taqqoslanishi	natijasida	daromad	xarajatdan	katta	bo‘lsa,	
foyda yuzaga kelishi, daromad xarajatdan kichik bo‘lsa, zarar yuzaga kelishi, foyda xususiy kapitalni ko‘pay-
tiruvchi, zarar esa xususiy kapitalni kamaytiruvchi omil ekanligini, foyda nafaqat korxona yoki investor uchun 
balki jamiyat uchun ham naf kelturuvchi, zarar o‘z nomi bilan korxona va investor uchun ham jamiyat uchun 
ham	resurslarni	kamaytiruvchi	omil	ekanligini	inobatga	olish	maqsadga	muvofiq	deb	hisoblaymiz.	Tadqiqotlar	
asosida moliyaviy natijalarga quyidagicha ta’rifni keltiramiz:

“Moliyaviy natijalar deganda, korxonaning hisobot davri davomida moliyaviy hisobotning muhim element-
lari	hisoblangan	daromadlar	va	xarajatlarni	muvofiqlik	prinsipiga	asosan	bir-biriga	taqqoslanishi	jarayoni	bo‘lib,	
natijada daromad xarajatdan katta bo‘lsa foyda yuzaga keladi va u xususiy kapitalni ko‘paytirishga, aks holda 
daromad	xarajatdan	kichik	bo‘lsa	zarar	yuza	keladi	va	u	xususiy	kapitalning	kamayishiga	olib	keladi.	Foyda	
korxona,	investor	va	jamiyat	manfaati	uyg‘unligini	ta’minlaydi.	Zarar	esa	korxona,	investor	va	jamiyat	manfaat-
lariga	putur	etkazuvchi	omil	hisoblanadi.	Shu	bois	mo‘tabar	fiqhiy	kitoblarimizda:	“Zararni	daf	qilish	foydani	jalb	
qilishdan	oldinga	qo‘yiladi”	(2020),	degan	qoida	bor.	

Tadqiqotar asosida quyidagi xulosalar qilindi:

● moliyaviy natijalarga tavsif berish, daromadlarni 15-son MHXS “Xaridorlar bilan shartnomalar bo‘yicha 
tushumlar”	standartiga	muvofiq	tushumni	tan	olish,	baholash	tartib-qoidalarini	joriy	etish	hamda	xara-
jatlarni	xalqaro	standartlarga	muvofiq	ravishda	tan	olish	va	baholashning	uslubiy	masalalarini	joriy	qilish	
dolzarb masalalar hisoblanadi;

● xorijlik va mamlakatimiz olimlari, normativ-huquqiy hujjatlarni tadqiq qilish asosida moliyaviy natijalarga 
takomillashgan	mualliflik	 ta’rifi	 ishlab	chiqildi.	Unga	muvofiq,	moliyaviy	natijalar	 korxonaning	hisobot	
davri	davomida	daromadlar	va	xarajatlarni	muvofiqlik	prinsipiga	asosan	bir-biriga	taqqoslanishi	jarayoni	
natijasi ekanligi, agarda daromad xarajatdan katta bo‘lsa foyda yuzaga kelishi va u xususiy kapitalni 
ko‘paytirishga, aks holda daromad xarajatdan kichik bo‘lsa zarar yuza kelishi va u xususiy kapitalning 
kamayishiga olib kelishi xususiyatlari o‘z aksini topdi;

● daromadlar va xarajatlarni hisobga olishda prinsiplarning qo‘llanilish ketma-ketligi tavsiya etildi. Unga 
ko‘ra hisoblash prinsipi daromad va xarajatlarni qaysi davrda yuz bergan bo‘lsa, pul to‘lovidan qat’i 
nazar	ushbu	hisobot	davridan,	 realizasiya	prinsipi	esa	sotilayotgan	mahsulotlar	 (ish,	xizmatlar)	xari-
dorga	o‘tkazilganda,	ya’ni	aktivni	nazorat	qilish	huquqi	xaridorga	o‘tganda,	muvofiqlik	prinsipi	esa	tan	
olinayotgan	xarajatlar	olinayotgan	daromadlarga	muvofiq	bo‘lganda,	iqtisodiy	naf	esa	daromad	va	xara-
jatlar faqatgina iqtisodiy summada baholash mumkin bo‘lgan taqdirdagina tan olinishlari bir vaqtning 
o‘zida ma’lum ketma-ketlikda yuz berishi qayd etildi.

Ushbu tavsiyalarning amaliyotda joriy etilishi moliyaviy natijalar tushunchasi va uning prinsiplari qo‘llani-
lishini	xalqaro	standartlarga	muvofiqlashtirishga	xizmat	qiladi.	

